
ᓇᓗᓇᐃᖅᓯᒍᑏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᑲᑎᒪᔨᖏᓪᓘᓐᓃᑦ) ᖁᔭᓕᕈᒪᔪᑦ ᑕᐃᒃᑯᓂᖓᓕᒫᑦ ᐃᓚᐅᖃᑕᐅᓚᐅᖅᑐᓂᒃ ᒫᓐᓇᕈᓘᓚᐅᖅᑐᖅ 

ᐃᓄᓕᒫᓂᒃ ᐃᓚᐅᑎᑦᑎᓂᕐᒧᑦ ᑲᑎᒪᓂᐅᔪᓂ ᕿᑭᖅᑕᓂ ᓄᓇᕗᒻᒥ ᐃᓚᒋᔭᐅᓪᓗᓂ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐱᓕᕆᔾᔪᑎᓄᑦ 

ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑕᐃᑲᓂ ᕿᑭᖅᑖᓗᒃ ᐊᑯᑭᑦᑐᓪᓗ ᐃᑭᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ (SEA). ᑭᐅᔾᔪᑎᒋᓪᓗᒋᖅ 

ᐅᖃᐅᓯᐅᓚᐅᕐᑐᑦ ᓄᓇᓕᒃᓂᑦ ᐃᓄᖏᓐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᖕᓂᒃ ᐃᓚᐅᑎᑦᑎᓂᒃᑯᑦ ᑐᓴᕋᓱᒃᓂᖅ ᐱᓕᕆᔾᔪᑎᓄᑦ 

ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ, ᐊᒻᒪᓗ ᐃᓄᖕᓂᒃ ᐃᓚᐅᑎᑦᑎᓂᒃᑯᑦ ᑐᓴᕋᓱᒃᓂᖅ ᑲᑎᒪᑎᑦᑎᓂᖅ ᐸᕐᓇᐅᑎᖃᓚᐅᕐᒥᔪᑦ ᑐᓂᔭᐅᓯᒪᓕᕐᑎᓪᓗᒍ 

ᑭᖑᓪᓕᕐᐹᖓᓂ ᑲᑎᒪᔩᑦ ᑐᕌᒐᖃᕐᓗᑎᒃ ᐊᕙᑎᖓᓂᒃ ᕿᒥᕈᓂᖅ ᐅᓂᒃᑲᓕᐊᒥᒃ. ᑐᕋᒐᖃᓚᐅᕐᑐᑦ ᑲᑎᒪᑎᑦᑎᓂᕐᒥ ᐅᖃᐅᓯᖃᕐᖢᑎ 

ᖃᐅᔨᔭᐅᓚᐅᕐᑐᓂᒃ ᐊᑐᓕᖁᔭᐅᔪᓂᒃᓗ ᑭᖑᓪᓕᕐᐹᖓᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ (SEA) ᐅᓂᒃᑳᓕᐊᒥᒃ ᐊᒻᒪᓗ 

ᖃᓄᐃᓕᖓᒃᑲᓐᓂᕐᓂᐊᕐᓂᕐᒥᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ. ᑲᑎᒪᑎᑦᑎᓂᖏᑦ ᑲᔪᓯᑦᑎᐊᓚᐅᕐᑐᑦ ᐃᑲᔪᓚᐅᕐᓂᖏᓐᓄᑦ 

ᐃᓚᐅᖃᑕᐅᔪᑦ ᐊᒻᒪᓗ ᓄᓇᓕᖕᓂ ᑎᒥᐅᔪᑦ, ᐃᓄᑐᐃᓐᓇᐃᑦ, ᒐᕙᒪᒃᑯᓐᓂᖔᕐᑐᑦ, ᒐᕙᒪᐅᖏᑦᑐᓪᓗ, ᐊᒻᒪᓗ ᑭᒐᕐᑐᐃᔪᑦ ᐱᓕᕆᔾᔪᑎᓄᑦ 

ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑲᑎᒪᔨᖏᓐᓂᑦ: ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ, ᒐᕙᒪᒃᑯᑦ ᓄᓇᕗᑦ ᐊᒻᒪᓗ 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᑦ ᐅᓄᕐᑐᓂᒃ ᐃᓐᓇᕐᓂᒃ ᐊᒻᒪᓗ ᐃᓄᖕᓂᒃ ᐃᓚᐅᖃᑕᐅᖃᑦᑕᓚᐅᕐᑐᓂᒃ ᐃᓄᓕᒫᕐᑎᓪᓗᒋᑦ 

ᑲᑎᒪᓂᕐᒥ, ᐅᖃᐅᓯᖃᖃᑦᑕᓚᐅᕐᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖃᓇᐃᔭᕐᑎᖏᓐᓄᑦ 

ᐃᓚᐅᖃᑦᑕᓚᐅᕐᑐᓄᓪᓗ ᐊᓯᖏᓐᓄᑦ ᑲᑎᒪᔪᓄᑦ, ᐊᐱᓱᖃᑦᑕᓚᐅᕐᑐᓄᓪᓗ ᐅᖃᐅᓯᒃᓴᖃᓚᐅᕐᑐᓄᓪᓗ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᕕᖃᕈᒪᒋᓪᓗᑎᒃ ᖁᔭᓕᒃᑲᓐᓂᒃᓗᑎᒃ ᓄᓇᓕᖕᓄᑦ ᑐᙵᓇᓚᐅᕐᒪᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐃᖃᓇᐃᔭᕐᑎᖏᓐᓄᑦ ᐊᒻᒪᓗ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑲᑎᒪᔨᖏᓐᓄᑦ ᓂᐅᕈᑲᑕᒃᑎᓪᓗᒋᑦ ᓄᓇᓕᒃᓄᑦ. 

ᒫᒃ ᐃᖕᔅ  

1 ᓇᓗᓇᐃᔭᐃᓂᖅ 

ᑕᕙᓂ ᕕᕗᐊᕆ 9, 2017 ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (ᑕᐃᔭᐃᓚᐅᕐᑐᑦ ᓄᓇᖃᖅᑳᒃᓯᒪᔪᑦ 

ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ) ᐱᔾᔪᑎᒋᓪᓗᒍ ᑐᕌᒐᖃᕐᓗᓂ ᐊᕙᑎᓕᕆᓂᕐᒧᑦ ᕿᒥᕈᓂᑦ ᕿᑭᕐᑖᓘᑉ 

ᐊᑯᑭᑦᑐᓪᓗ ᐃᑭᖓᓂ ᓴᓐᓂᕈᑎᐅᑦ ᐃᑭᖓᓂ (ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ; ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑎᑎᕋᒃᑕᐅᓯᒪᔪᑦ ᓈᓴᐅᑖ 17SN034) ᓄᓇᕗᒻ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒪᓕᒃᓗᒍ ᑎᑎᕋᕐᓯᒪᔪᓂ 12.2.4 ᐊᖏᕈᑎᑦ ᐃᓄᐃᑦ ᓄᓇᕘᒥ 

ᓄᓇᖓᓂ ᐊᒻᒪᓗ ᑯᐃᓐ ᑭᒐᕐᑐᐃᔪᑦ ᑲᓇᑕ (ᓄᓇᕗᑦ ᐊᖏᕈᑎᑦ). ᓄᓇᕗᒻ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᕐᑐᑦ ᑐᑭᒧᐊᒃᑎᑦᑎᓪᓗᑎᒃ 

ᕿᒥᕈᓂᕐᒥᒃ, ᐊᒻᒪᓗ ᔪᓚᐃ 2019 ᑲᑎᒪᔩᑦ ᑐᓂᓯᓚᐅᕐᑐᑦ ᑭᖑᓪᓕᕐᐹᖓᓂ ᐅᓂᒃᑳᓕᐊᑦ ᒥᓂᔅᑕᒧᑦ ᑯᐃᓐ-ᓄᓇᖃᕐᖄᕐᓯᒪᔪᓕᕆᓂᕐᒧᑦ ᐊᒻᒪᓗ 

ᐅᑭᐅᕐᑕᕐᑐᒥ ᐱᔭᒃᓴᓄᑦ. ᑭᖑᓪᓕᕐᐹᖓᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᓂᒃᑲᓕᐊᖓᓂ ᑐᓴᐅᒪᑎᑦᑎᓂᐊᕐᒪᑦ ᐊᕋᒍᓄᑦ 

ᑕᓪᓕᒪᓄᑦ ᕿᒥᕈᔭᐅᓂᖓ ᒐᕙᒪᒃᑯᑦ ᑲᓇᑕᒥ ᐋᕿᒃᓯᓂᐊᕐᑎᓪᓗᒋᑦ ᑲᓇᑕᒥ ᐅᑭᐅᕐᑕᕐᑐᒥ ᑕᕆᐅᖓ ᕿᓂᕐᕕᐅᔭᕆᐊᖃᖏᓐᓂᖓᓂᒃ ᓯᕗᓂᒃᓴᒥ 

ᐅᕐᓱᐊᓗᒃᓂᒃ ᒑᓯᓂᒃᓗ ᐱᔪᓐᓇᐅᑎᓂᒃ (2016-2021).  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑎᖃᑦᑎᐊᖅᓯᒪᔪᑦ ᐱᓕᕆᔨᐅᖃᑎᒌᒃᑐᓂ ᓴᖅᑭᑕᐅᓯᒪᔪᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒧᑦ: ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC), ᓄᓇᕗᑦ ᑐᙵᕕᒃ (NTI), 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA), ᐊᒻᒪᓗ ᓄᓇᕗᑦ ᒐᕙᒪᒃᑯᑦ (GN). ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᖃᑎᖃᑦᑎᐊᓚᐅᕐᒥᔪᑦ ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂ, ᓴᓇᔪᓕᕆᔨᓂ, ᒐᕙᒪᐅᙱᑦᑐᑦ ᑲᑐᔾᔨᖃᑎᒌᑦ, 

ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᓄᓇᓕᖕᓂ, ᐊᒻᒪᓗ ᐃᓄᓕᒫᓂᒃ. ᓄᓇᕗᒻ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᓪᓕᕐᐹᖓᓂ ᐃᓄᖕᓂᒃ 

ᑲᑎᒪᑎᑦᑎᓂᖅ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐃᖃᓗᐃᑦ ᒪᔨ 18-22, 2019. ᐅᓇᐅᑎᓪᓗᒍ ᑲᑎᒪᓂᕐᒥ, ᐃᓄᑐᐃᓐᓇᐃᑦ, 

ᐃᓄᐃᑦ ᑲᑐᔾᔨᖃᑎᒋᖏᑦ, ᐊᒻᒪᓗ ᒐᕙᒪᒃᑯᓐᓂᖔᕐᑐᑦ ᐅᖃᐅᓯᖃᖃᑦᑕᓚᐅᕐᑐᑦ, ᖃᐅᔨᒪᔭᕐᒥᓂᒃ ᐊᒻᒪᓗ ᐃᓱᒫᓗᑎᒋᔭᕐᒥᓂᒃ, ᐊᒻᒪᓗ 

ᐅᖃᐅᓯᖃᕐᖢᑎᒃ ᐊᔾᔨᒌᖏᑦᑐᓂᒃ ᐅᖃᐅᓯᒃᓴᓂᒃ ᐱᔾᔪᑎᒋᓪᓗᒍ ᐅᕐᓱᐊᓗᒃ ᐊᒻᒪᓗ ᒑᓯ ᑲᓇᑕᐅᑦ ᑕᕆᐅᖓᓂ ᕿᑭᕐᑖᓘᑉ ᐊᑯᑭᑦᑐᓪᓗ ᐃᑭᖓᓂ 

ᓴᓐᓂᕈᑎᐅᑦ ᐃᑭᖓᓂ. ᐱᖓᓱᑦ (3) ᓄᓇᓕᒃᓂ ᑭᒐᕐᑐᐃᔪᑦ ᐊᑐᓂ 10 ᓄᓇᓕᒃᓂᑦ ᖃᐃᖁᔭᐅᓯᒪᓚᐅᕐᑐᑦ ᑲᑎᒪᓂᕐᒧᑦ ᐃᓚᐅᖃᑕᐅᓪᓗᑎᒃᓗ 

ᑲᑎᒪᔾᔪᑕᐅᑎᓪᓗᒍ ᓄᓇᓕᒃᓂᖔᕐᑐᑦ. 

 

ᐅᑯᐊ ᐅᓂᒃᑳᓕᐊᖏᑦ ᓇᐃᓈᕐᓯᒪᔪᑦ ᓄᓇᕗᒻ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᕐᐸᖓᓂ ᐃᓄᐃᑦ ᐃᓚᐅᖃᑕᐅᓪᓗᑎᒃ ᐅᖃᐅᓯᐅᑎᓪᓗᒍ 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᓄᓇᓕᒃᓂ ᕿᑭᕐᑖᓗᖕᒥ ᐊᑯᓐᓂᖓᓂ ᓅᕕᐱᕆ 19-28, 2019. 

1.1  ᓇᓗᓇᐃᔭᐅᑎ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥ ᑕᐃᑲᓂ ᕿᑭᖅᑖᓗᒃ ᐊᑯᑭᑦᑐᓪᓗ ᐃᑭᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ 

ᐱᓇᓱᒃᑕᐅᓚᐅᕐᑐᖅ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐋᕿᒃᓯᓇᓱᒃᖢᑎᒃ ᐱᐅᓂᕐᓴᐅᔪᒥᒃ ᑐᑭᓯᐅᒪᔭᐅᓂᕐᓴᐅᔪᒥᒃ ᐊᔾᔨᒋᖏᑦᑐᑦ 

ᐅᕐᓱᐊᓗᓕᕆᓂᕐᒧᑦ ᒑᓯᒧᓪᓗ ᐱᕙᓪᓕᐊᒐᔭᕐᑐᑦ ᐊᑐᕐᑕᐅᒐᔭᕐᑐᓪᓗ1 ᐱᔭᐅᑐᐃᓐᓇᕆᐊᖃᕙᕐᑐᑦ ᑲᓇᑕᒥ ᑕᕆᐅᖓᓂ ᕿᑭᕐᑖᓘᑉ ᐊᑯᑭᑦᑐᓪᓗ 

ᐃᑭᖓᓂ ᓴᓐᓂᕈᑎᐅᑦ ᐃᑭᖓᓂ ᓯᓚᑖᓂ ᓄᓇᕘᑦ ᐊᖏᕈᑕᐅᓯᒪᔪᑦ ᑭᒃᓕᖓᑕ, ᐅᓗᕆᐊᓇᕐᓂᖏᓪᓗ, ᐱᕚᓪᓕᐅᑕᐅᔪᓪᓗ, ᐊᒻᒪᓗ 

ᐊᐅᓚᐅᓂᖓᓄᑦ ᑐᕌᒐᐅᔪᑦ. ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑐᓴᐅᒪᑎᑕᐅᓚᐅᕐᑐᑦ ᑭᒃᓕᓯᓂᐊᕐᑎᓂᑦ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐃᓄᐃᑦ ᖃᐅᔨᒪᓂᖏᑦ2 ᐊᓯᖏᓪᓗ ᖃᐅᔨᒪᓂᐅᔪᑦ, ᐃᓄᑐᐃᓐᓇᐃᓪᓗ ᐅᖃᐅᓯᒃᓴᖏᓐᓂᑦ. ᐱᓗᐊᕐᓂᕆᓚᐅᕐᑕᖓ 

ᐃᓗᓕᖓ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐃᓄᐃᑦ ᐃᓱᒫᓗᑎᖏᑦ ᐊᒻᒪᓗ ᐃᓕᖁᓯᖓᒍᑦ ᐊᑐᕐᑕᖏᑦ ᑕᕆᐅᕐᒥ.  

 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐱᖓᓲᓕᖓᓚᐅᕐᑐᑦ (3) ᐊᐅᓚᓂᖏᑦ: 

ᐱᒻᒪᕇᑦ ᕿᒥᕐᕈᔭᐅᔪᐃᑦ: ᓇᓗᓇᐃᕐᓯᓪᓗᑎᒃ ᐅᖃᐅᓯᐅᔪᓂᒃ ᐃᓱᒪᒋᔭᐅᔭᕆᐊᓕᒃᓂᒃ ᐃᓗᐊᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥ. 

ᕿᒥᕐᕈᔭᐅᓂᖏᑦ ᐱᕙᓪᓕᐊᕈᑕᐅᙳᐊᕋᔭᖅᑐᓂ ᖃᓄᐃᓕᖓᕈᓘᔭᕋᔭᓐᖑᐊᖅᑐᓂ: ᓇᓗᓇᐃᕐᓯᓪᓗᑎᒃ ᐅᕐᓱᐊᓗᒃ ᒑᓯᓗ 

ᐱᕙᓪᓕᐊᓂᖓ ᐱᔭᒃᓴᐅᒐᔭᕐᒪᖔᑦ ᕿᑭᕐᑖᓘᑉ ᐊᑯᑭᑦᑐᓪᓗ ᐃᑭᖓᓂ ᓴᓐᓂᕈᑎᐅᑦ ᐃᑭᖓᓂ ᑲᔪᓯᑎᑕᐅᓇᓱᒃᓂᕈᓂ ᐊᒻᒪᓗ 

ᖃᓄᐃᔾᔪᑕᐅᒐᔭᕐᓂᖓᓂᒃ ᐱᐅᔪᒃᑯᑦ ᐱᐅᖏᑦᑐᒃᑯᓪᓗ ᐃᒃᐱᖕᓇᐅᑎᒐᔭᕐᑐᑦ ᑕᕆᐅᕐᒧᑦ, ᐅᒪᔪᓄᑦ, ᐊᒻᒪᓗ ᐃᓄᓯᖏᕆᓂᕐ-

ᑮᓇᐅᔭᓕᕆᓂᒃᑯᓪᓗ ᐊᕙᑎᐅᖓᓂ. 

 
1 ᐱᔾᔪᑎᖓ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ, "ᐅᕐᓱᐊᓗᒃ ᒑᓯᓗ ᐱᕙᓪᓕᐊᓂᖓᓄᑦ" ᐱᔾᔪᑎᒋᓪᓗᒍ ᓇᓂᔭᐅᒍᓂ ᐊᒻᒪᓗ ᐲᔭᕐᑕᐅᒍᓂ ᐅᕐᓱᐊᓗᒃ ᒑᓯᓗ ᐊᒻᒪᓗ 

ᕿᓂᕐᑕᐅᓂᖓ, ᐱᔭᕐᑕᐅᓂᖓ ᐊᒻᒪᓗ ᐊᑐᕈᓐᓃᕐᑎᑕᐅᓂᖓ. 
2  ᐃᓄᐃᑦ ᖃᐅᔨᒪᖓᑐᖓᖏᑦ ᑐᕌᖓᕗᕐᓕ ᐱᒻᒪᕆᐅᒋᔭᐅᔪᑐᖃᕐᓂ, ᐅᑉᐱᕆᔭᐅᔪᓂ ᐊᒻᒪ ᑐᙵᕕᒋᔭᐅᔪᓂ ᑖᒃᑯᐊᓕ ᐃᓄᐃᑦ ᖃᐅᔨᒪᔭᖏᑦ ᐊᕙᓗᖃᓯᐅᑎᕗᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ (ᑕᐃᒪᐃᑦᑐᐊᓗᐃᓪᓗ) ᐊᒻᒪᓗ ᐃᓄᑦ ᐅᑉᐱᕆᔭᖏᓐᓂᒃ ᐃᓄᐃᑦ ᐱᕐᔪᐊᕆᔭᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᖓᑦ (ᒫᓐᓇᕐᓂᓴᐃᑦ ᖃᐅᔨᒪᓂᑐᖃᐃᓪᓗ).  

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᐃᑦ ᐃᓚᐅᑎᑕᐅᓂᖏᑦ ᑲᑎᒪᓂᒃᑯᑦ ᓇᐃᓈᕐᓯᒪᔪᑦ ᐅᓂᑳᓕᐊᖅ 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑕᐅᕙᓂ ᕿᑭᖅᑖᓗᒃ ᐊᑯᑭᑦᑐᓪᓗ ᐃᑭᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ 2 | ᒪᒃᐱᖅᑐᒐᖅ 

ᐋᖅᑭᒃᓱᐃᓗᑎ ᑭᖑᓪᓕᖅᐹᖅᓯᐅᑎᒥᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᓂᒃᑳᓕᐊᒥᒃ: ᑐᓴᐅᒪᔭᕆᐊᖃᓚᐅᕐᑐᑦ 

ᐸᕐᓇᒃᑕᐅᓪᓗᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑭᖑᓪᓕᕐᐸᖓᓂ ᐅᓂᒃᑳᓕᐊᖅ ᐊᒻᒪᓗ ᐊᑐᓕᖁᔭᐅᔪᑦ 

ᒐᕙᒪᒃᑯᓐᓄᑦ ᐊᑐᐃᓐᓇᐅᑎᑕᐅᓚᐅᕐᑐᑦ ᓄᓇᕗᒻ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  

ᐊᑐᕐᑕᐅᑎᓪᓗᒍ ᐊᑐᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᕿᒃᓯᓚᐅᕐᑐᑦ ᐃᓄᖕᓂᒃ 

ᐃᓚᐅᑎᑦᑎᓂᒃᑯᑦ ᑲᑎᒪᑎᑦᑎᓂᕐᒥᒃ ᓄᓇᓕᖕᓂ ᖃᓂᒋᔭᖓᓂ ᓄᓇᓕᐅᔪᑦ ᕿᑭᕐᑖᓘᑉ ᐊᑯᑭᑦᑐᓪᓗ ᐃᑭᖓᓂ ᓴᓐᓂᕈᑎᐅᑦ ᐃᑭᖓᓂ: 

ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑲᖏᖅᖢᒑᐱᒃ, ᕿᑭᖅᑕᕐᔪᐊᖅ, ᐸᓐᓂᖅᑑᖅ, ᐃᖃᓗᐃᑦ, ᑭᒻᒥᕈᑦ, ᐊᒻᒪᓗ ᑭᙵᐃᑦ. 

ᑐᓴᒃᑕᐅᔪᑦ, ᖃᐅᔨᒪᔭᐅᔪᑦ, ᐊᒻᒪᓗ ᐃᓱᒫᓗᑕᐅᔪᑦ ᐅᖃᐅᓯᐅᔪᑦ ᐊᑐᕐᑕᐅᓚᐅᕐᑐᑦ ᖃᐅᔨᒪᔾᔪᑕᐅᓪᓗᑎᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥ ᐊᐅᓚᓂᖓᓂᒃ ᐊᒻᒪᓗ ᓇᐃᓈᕐᓯᒪᔪᑦ ᐅᓂᒃᑳᕐᓯᒪᔪᑦ ᑎᑎᕋᕐᑕᐅᓚᐅᕐᑐᑦ ᐊᑐᓂ ᑲᑎᒪᑎᑦᑎᓂᐅᔪᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐅᓂᒃᑳᐅᓯᐅᓚᐅᕐᑐᑦ ᑐᓴᐅᒪᔭᐅᔪᓂᒃ ᑲᑎᑕᐅᓯᒪᔪᓂᒃ ᐊᒻᒪᓗ ᐃᓱᒪᒋᔭᐅᓪᓗᑎᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ, 

ᖃᐅᔨᓂᕐᓴᐅᓕᕐᓂᐊᕐᒪᑕ ᓄᓇᖓᓂ ᐊᒻᒪᓗ ᐊᑐᕐᑕᐅᔪᓐᓇᕐᓂᐊᕐᒪᑕ ᖃᐅᔨᓴᕐᓂᐅᑦ ᓯᓚᑖᒍᑦ.  

 

ᑐᑭᓯᒋᐊᕈᑎᓕᒫᑦ ᑐᕌᖓᔪᑦ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑕᐅᕙᓂ ᕿᑭᖅᑖᓗᒃ 

ᐊᑯᑭᑦᑐᓪᓗ ᐃᑭᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ ᑕᑯᒋᐊᖅᑕᐅᔪᓐᓇᖅᑐᖅ ᖃᕆᑕᐅᔭᒃᑯᑦ ᑕᐃᑲᓂ ᓄᓇᕗᑦ ᐊᕙᑎᓕᕆᓂᕐᒥ 

ᑲᑎᒪᔨᖏᓐᓄᑕ ᖃᕆᓴᐅᔭᒃᑯᑦ ᐃᓄᓕᒫᓄᑦ ᐊᑎᓕᐅᖅᑕᐅᕕᖓᓂ ᐅᕙᓂ www.nirb.ca/project/125087. 

1.2  ᑐᕌᒐᕆᔭᐅᔪᑦ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥ ᐱᕙᓪᓕᐊᓂᖓ 

ᑐᕌᒐᐅᓪᓗᐊᑕᓚᐅᕐᑐᖅ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᑯᐊᖑᔪᑦ: 

• ᐊᑐᐃᓐᓇᕈᖅᑎᑦᑎᓂᖅ ᐱᒋᐊᕈᑕᐅᓯᒪᔪᒃᑯᑦ ᑐᑭᓯᒋᐊᕈᑎᒃᓴᓂᒃ;  

• ᐅᖃᐅᓯᕆᓗᒋᑦ ᐊᒃᓱᕈᕐᓇᖅᑐᒃᑰᕈᑕᐅᔪᓐᓇᖅᑐᑦ, ᑐᓗᖅᑕᕈᑕᐅᔪᓐᓇᖅᑐᑦ, ᐊᒻᒪᓗ ᐊᓯᖏᑦ ᐊᒃᑐᐊᓂᖃᑐᐃᓐᓇᕆᐊᓖᑦ 

ᐅᖅᓱᐊᓗᓕᕆᓂᕐᒧᑦ ᐊᒻᒪᓗ ᒑᓯᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒥ;  

• ᐅᖃᐅᓯᕆᓗᒋᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᑦ ᖃᓄᐃᓕᐅᕈᑕᐅᔪᓐᓇᕋᔭᖅᑐᓂᒃ;  

• ᖃᐅᔨᓴᕐᓗᒋᑦ ᐊᒃᑐᖅᓯᓂᐅᔪᓐᓇᕋᔭᖅᑐᑦ ᐊᒻᒪᓗ ᐱᕙᓪᓕᐊᔾᔪᑕᐅᔪᓐᓇᕋᔭᖅᑐᑦ;  

• ᓇᓗᓇᐃᔭᐃᓂᖅ ᖃᐅᔨᒪᔭᐅᔪᓂᒃ ᐊᒻᒪᓗ ᑎᑎᕋᖅᓯᒪᔪᓂᒃ ᐊᒥᒐᖅᑐᓂᒃ, ᐃᓚᐅᖃᑕᐅᓗᒋᑦ ᐃᓱᒫᓘᑕᐅᔪᑦ; ᐊᒻᒪᓗ  

• ᐋᖅᑭᒃᓱᐃᓗᑎᒃ ᑭᖑᓪᓕᖅᐹᒥᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᐅᓂᒃᑳᓂᒃ ᐃᒪᓐᓈᖅᑑᑎᖃᕐᓗᑎᒃ.  

1.3  ᑭᖑᓪᓕᖅᐹᖅᓯᐅᑎᒥᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᓂᒃᑳᓕᐅᕐᓂᖅ 

ᔪᓚᐃ 31, 2019 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᕐᑐᑦ ᑭᖑᓪᓕᕐᐹᒥᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ 

ᐅᓂᒃᑳᓕᐊᒥᒃ ᒥᓂᔅᑕᒧᑦ ᑯᐃᓐ-ᓄᓇᖃᕐᖄᕐᓯᒪᔪᑦ ᐊᒻᒪᓗ ᐅᑭᐅᕐᑕᕐᑐᒥ ᐱᔭᒃᓴᓄᑦ. ᑭᖑᓪᓕᕐᐹᒥᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥ ᐅᓂᒃᑳᓕᐊᑦ ᐋᕿᒃᓯᒪᓚᐅᕐᑐᖅ ᐅᖃᐅᓯᐅᓗᓂ ᖃᓄᐃᒃᑲᔭᕐᓂᖏᓐᓂᒃ ᐱᕙᓪᓕᐊᑎᑕᐅᓐᓂᕈᓂ ᑕᑯᒋᐊᕐᑕᐅᓪᓗᑎᒃ 

ᑐᑭᓯᔭᐅᒃᑲᓐᓂᕋᓱᒃᖢᓂ ᖃᓄᖅ ᐅᕐᓱᐊᓗᒃ ᒑᓯᓗ ᐱᕙᓪᓕᐊᓂᖓ ᖃᓄᐃᓕᖓᒐᔭᕐᓂᖓᓂᒃ, ᓇᓗᓇᐃᕐᑕᐅᓗᑎᒃ ᐃᓚᑰᓂᖓ 

ᑐᓴᐅᒪᔭᐅᖏᑦᑐᑦ, ᐊᐱᖁᑕᐅᔪᓪᓗ ᐊᒻᒪᓗ ᐃᓄᐃᑦ ᐃᓱᒫᓗᑎᖏᑦ, ᐊᒻᒪᓗ ᐊᑐᓕᖁᔭᐅᔪᓂᒃ ᑎᑎᕋᕐᑕᐅᓂᐊᕐᓗᑎᒃ. ᓇᐃᓈᕐᓯᒪᔪᑦ ᐅᓂᒃᑳᑦ 

ᑐᓂᐅᖃᕐᑕᐅᓚᐅᕐᑐᑦ ᕿᒥᕈᔭᐅᓂᖓᓄᑦ ᑎᑎᕋᕐᑕᐅᓯᒪᔪᓪᓗ ᐊᒻᒪᓗ ᐃᓄᓕᒫᕐᑎᑦᑎᖃᑦᑕᕐᑎᓪᓗᒋᑦ ᐃᓚᐅᑎᑦᑎᓂᕐᒥᒃ ᕿᒥᕈᑎᓪᓗᒋᑦ, ᐊᒻᒪᓗ 

ᖃᓄᐃᓕᖓᓚᐅᕐᓂᖓᓂᒃ ᐅᓂᒃᑳᕐᑕᐅᔪᑦ ᐃᒃᐱᖕᓇᐅᑎᒐᔭᕐᑐᑦ ᐅᕐᓱᐊᓗᒃᒥ ᒑᓯᒥᒃᓗ ᐱᕙᓪᓕᐊᔪᖃᕐᓂᕈᓂ. ᐱᓪᓚᕆᐅᓪᓗᓂᓗ, 

ᐅᓂᒃᑲᓕᐊᖑᔪᖅ ᐱᖃᓯᐅᑎᔾᔨᓯᒪᓗᓂ ᖃᐅᔨᒋᐊᕐᕕᐅᖃᑦᑕᕈᓐᓇᕐᑐᓂᒃ ᑎᑎᕋᕐᑕᐅᓯᒪᔪᓂᑦ, ᖃᐅᔨᒪᔭᐅᔪᓂᒃ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᑐᓴᕋᓱᒃᕕᐅᓚᐅᕐᒪᑕ ᐊᒻᒪᓗ ᐱᐅᓯᒋᐊᕈᑕᐅᓪᓗᑎᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐊᒻᒪᓗ ᐊᒻᒪᓗ ᑲᑎᒪᔨᓂᑦ 

ᐋᕿᒃᑕᐅᔪᓐᓇᕐᓯᓚᐅᕐᒪᑦ ᐅᖃᐅᓯᒃᓴᖏᓐᓂᑦ 79 ᐊᑐᓕᖁᔭᐅᔪᑦ ᑲᔪᓯᒋᐊᕐᑕᐅᔪᑦ. 

 

  

http://www.nirb.ca/project/125087


ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᐃᑦ ᐃᓚᐅᑎᑕᐅᓂᖏᑦ ᑲᑎᒪᓂᒃᑯᑦ ᓇᐃᓈᕐᓯᒪᔪᑦ ᐅᓂᑳᓕᐊᖅ 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑕᐅᕙᓂ ᕿᑭᖅᑖᓗᒃ ᐊᑯᑭᑦᑐᓪᓗ ᐃᑭᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ 3 | ᒪᒃᐱᖅᑐᒐᖅ 

ᐅᖃᐅᓯᐅᔪᑦ, ᓇᓗᓇᐃᕐᑕᐅᔪᑦ ᐊᒻᒪᓗ ᖃᐅᔨᒪᔭᐅᔪᑦ ᐊᑐᕐᖢᒋᑦ ᐃᓱᒪᒋᓪᓗᒋᑦ, ᑲᑎᒪᔩᑦ ᐋᕿᒃᓯᓚᐅᕐᑐᑦ ᐅᓂᒃᑲᓕᐅᕐᖢᑎᒃᓗ ᐱᓕᕆᔾᔪᑎᓄᑦ 

ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐃᒪᐃᓚᐅᕐᐳᖅ: 

ᑐᓂᓯᓯᒪᔪᑦ ᐱᒻᒪᕆᐅᔪᒃᑯᑦ ᑕᕆᐅᑉ ᐊᕙᑎᖓᓄᑦ ᑲᒪᑦᑎᐊᕐᓂᖅ ᓄᓇᕗᒻᒥᐅᑕᓄᑦ, ᐱᒻᒪᕆᐅᓂᖅᐹᒃᑯᑦ 

ᖃᐅᔨᒪᔭᐅᓗᐊᙱᑦᑐᓄᑦ ᐊᕙᑎᓕᕆᓂᕐᒧᑦ ᐃᑲᔫᑕᐅᓗᑎᒃ ᖃᐅᔨᓴᖅᑕᐅᔪᓄᑦ ᐱᕙᓪᓕᐊᔪᓄᑦ, ᐊᒻᒪᓗ 

ᐱᖃᓗᐊᙱᓐᓂᖓᓄᑦ ᒪᓕᒐᓕᕆᓂᕐᒧᑦ, ᓴᓇᕝᕕᓄᑦ ᐊᒻᒪᓗ ᓴᓇᕝᕕᓕᕆᓂᕐᒧᑦ ᐸᕐᓇᒃᓯᒪᓂᖅ ᓄᓇᕗᒻᒥ, 2016 

ᒪᓕᒐᖅᑎᒍᑦ ᓄᖅᑲᐃᑎᑦᑎᓯᒪᔪᑦ ᐅᖅᓱᐊᓗᒻᒧᑦ ᐊᒻᒪᓗ ᐅᖅᓱᒧᑦ ᐱᕙᓪᓕᐊᔪᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᑕᐃᒪᐅᔭᕆᐊᖃᖅᑐᖅ ᑕᓪᓗᕈᑎᐅᑉ ᐃᑭᖓᓂᑦ ᐊᒻᒪᓗ ᕿᑭᖅᑖᓘᑉ ᐃᑭᖓᓂᑦ ᐃᒪᖓᓂ ᑎᑭᓪᓗᒍ ᐊᑲᐅᙱᓕᐅᕈᑕᐅᔪᓄᑦ 

ᐋᖅᑭᒃᑕᐅᓯᒪᔪᑦ ᑖᔅᓱᒧᖓ ᐅᓂᒃᑳᒐᔅᓴᓕᐊᖏᓐᓄᑦ ᑐᓴᖅᑕᐅᔭᕆᐊᖃᓕᖅᐸᑕ. ᑲᑎᒪᔩᑦ ᓂᕆᐅᒃᑐᑦ ᖁᓕᑦ ᐅᑭᐅᓄᑦ 

ᐱᐊᓂᓐᓂᐊᕐᓗᒋᑦ ᓱᓇᒃᑯᑖᓂᒃ ᖃᐅᔨᓴᕐᓂᕐᒧᑦ, ᐸᕐᓇᐅᑎᓄᑦ, ᐊᒻᒪᓗ ᑲᑎᒪᔾᔪᑎᔅᓴᓄᑦ ᓇᓗᓇᐃᔭᖅᑕᐅᓯᒪᔪᑦ 

ᐊᑐᐃᓐᓇᐅᔭᕆᐊᖃᖅᑐᑦ ᖃᐅᔨᓴᒃᑲᓐᓂᕐᓂᐊᕐᓗᑎᒃ ᒥᓂᔅᑕᒧᑦ ᓇᓗᓇᐃᔭᕐᓂᐊᕐᓗᓂ ᒪᓕᒐᖅᑎᒍᑦ ᓄᖅᑲᖅᑎᑕᐅᓯᒪᔪᑦ 

ᓄᖅᑲᐃᓗᒍ. 

2 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓕᒫᓂᒃ ᐃᓚᐅᑎᑦᑎᓂᕐᒧᑦ ᑲᑎᒪᓃᑦ 

2.1 ᓇᐃᓈᕈᑎᖏᑦ ᐃᓄᓕᒫᓂᒃ ᐃᓚᐅᑎᑦᑎᓂᕐᒧᑦ ᑲᑎᒪᓃᑦ 

ᓄᕕᐱᕆ 19-28, 2019-ᒥ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᖕᓂᒃ ᑲᑎᒪᑎᑦᑎᖃᑦᑕᓚᐅᖅᑐᑦ ᕿᑭᖅᑕᓂ ᓄᓇᓕᖕᓂᒃ ᖃᐅᓱᐃᑦᑐᕐᒥ, 

ᐊᐅᓱᐃᑦᑐᕐᒥ, ᐃᒃᐱᐊᕐᔪᖕᒥ, ᒥᑦᑎᒪᑕᓕᖕᒥ, ᐸᖕᓂᖅᑑᓂ, ᐃᖃᓗᖕᓂ, ᑭᙵᕐᓂᒃ, ᑲᖏᖅᑐᒑᐱᖕᒥ, ᕿᑭᖅᑕᕐᔪᐊᕐᒥ, ᐊᒻᒪᓗ ᑭᒻᒥᕈᑦᒥ. ᓄᓇᕗᑦ 

ᐊᕙᑎᓕᕆᓂᕐᒥ ᑲᑎᒪᔨᖏᑦ ᐊᒃᓱᕈᕋᓱᒃᑲᓗᐊᖅᑎᓪᓗᒋᑦ ᐸᕐᓇᐃᓂᕐᒧᑦ ᐅᓪᓗᖏᓐᓂ ᐊᒻᒪᓗ ᐃᖏᕐᕋᓂᖓᓂ ᐃᓚᐅᑎᑦᑎᓂᕐᒧᑦ ᑲᑎᒪᓂᐅᔪᓂ 

ᓄᓇᓕᖕᓂ ᖃᓄᐃᓕᐅᕐᓂᐅᔪᓂ, ᑲᑎᒪᓃᑦ ᐃᓚᖏᑦ ᐊᑕᐅᑦᑎᒃᑰᖃᑎᖃᓚᐅᖅᑐᑦ ᓄᓇᓕᖕᓂ ᖃᓄᐃᓕᐅᕐᓂᐅᔪᓂ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖃᓇᐃᔭᕐᑎᑦ ᐃᓚᐅᔪᖃᖃᑦᑕᓚᐅᕐᑐᖅ ᓄᓇᓕᖕᓄ ᐅᐸᑲᑕᒃᑎᓪᓗᒋᑦ ᐅᑯᓇᖓᑦ ᐱᓕᕆᔾᔪᑎᓄᑦ 

ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑲᑎᒪᔨᖏᓐᓂᑦ: 

• ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ: ᑖᓂᐅᓪ ᕚᓐ ᕕᓕᑦ ᐊᒻᒪᓗ ᕕᓕᑉ ᐱᑦᑐᕈᕕᒃ  

• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ: ᑲᑐᕆᐅᓇ ᐸᐸᕝ, ᑏᕕ ᕿᐊᑦᓱᒃ ᐊᒻᒪᓗ ᓯᑎᕙᓐ ᓛᓐᓯᑕᐃᐅᓪ  

• ᓄᓇᕗᑦ ᒐᕙᒪᒃᑯᑦ: ᐹᓪ ᖃᓗᔾᔭᖅ ᐊᒻᒪᓗ ᐋᓂ ᓯᐅᕐ−ᐱᐅᕆᓐᑦ  

2.2 ᐋᖅᑭᒃᓱᖅᓯᒪᓂᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᓕᒫᓂᒃ ᐃᓚᐅᑎᑦᑎᓂᕐᒧᑦ ᑲᑎᒪᓃᑦ 

ᓄᓇᓕᖕᒧᐊᕌᖓᒥᒃ ᐊᑐᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖃᓇᐃᔭᕐᑎᑦ, ᑲᑎᒪᔨᐅᔪᓪᓗ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥ, ᐅᐸᒍᑎᓇᓱᒃᓚᐅᕐᑐᑦ ᑲᑎᒪᖃᑎᖃᕐᖢᑎᒃᓗ ᕼᐊᒻᓚᒃᑯᑦ ᐊᒻᒪᓗ ᐅᒪᔪᕐᓂᐊᕐᑎᒃᑯᑦ ᑲᑎᒪᔨᖏᓐᓂᒃ ᑐᓴᐅᒪᑎᑦᑎᒋᐊᕐᖢᑎᒃ 

ᖃᓄᐃᓕᖓᓕᕐᓂᖏᓐᓂᒃ ᑐᕌᒐᖃᕐᓗᑎᒃ ᐊᕙᑎᖓᓂᒃ ᕿᒥᕈᓂᖅ ᐊᒻᒪᓗ ᖃᕋᓴᐅᔭᒃᑯᑦ ᑎᑎᕋᕐᑕᐅᓯᒪᔪᓂᒃ ᕿᓪᓕᕐᑐᓂᒃ ᑐᓂᓯᓪᓗᑎᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᓪᓕᕐᐸᖓᓂ ᑐᕌᒐᖃᕐᓗᑎᒃ ᐊᕙᑎᖓᓂᒃ ᕿᒥᕈᓂᖅ ᐅᓂᑳᓕᐊᖓᓂᒃ.  

 

ᐃᓄᐃᑦ ᐃᓚᐅᑎᑕᐅᓂᖏᑦ ᑲᑎᒪᓂᒃᑯᑦ ᑲᔪᓯᖃᑦᑕᓚᐅᕐᑐᑦ ᐅᓐᓄᒃᑯᑦ ᐊᑐᓂ ᓄᓇᓕᖕᓂ, ᐱᖃᓯᐅᑎᓪᓗᒍ ᐃᓄᒃᑎᑐᑦ ᑐᓵᔨᖃᐅᕐᖢᑎᒃ, 

ᓂᕆᔭᒃᓴᖃᐅᕐᖢᑎᒃ ᐊᒻᒪᓗ ᐱᑖᒑᒃᓴᖃᐅᕐᖢᑎᒃ. ᐅᐸᒍᑎᓯᒪᔪᓕᒫᑦ ᐊᑎᓕᐅᖁᔭᐅᓚᐅᖅᑐᑦ ᐊᑐᓂ ᑲᑎᒪᓂᐅᔪᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐅᓂᑳᖃᑦᑕᓚᐅᕐᑐᑦ ᐊᒻᒪᓗ ᓇᐃᓵᕐᓯᒪᓪᓗᓂ ᑲᑎᒪᔩᑦ ᐋᕿᒃᑕᖏᓐᓂᒃ ᐊᑐᓕᖁᔭᖏᓐᓂᒃᓗ ᒥᓂᔅᑕᒧᑦ; ᑯᐃᓐ-

ᓄᓇᖃᕐᖄᕐᓯᒪᓕᕆᓂᕐᒧᑦ ᐊᒻᒪᓗ ᐅᑭᐅᕐᑕᕐᑐᒥ ᐱᔭᒃᓴᓄᑦ ᑲᓇᑕ, ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒋᖏᑦ, ᐊᒻᒪᓗ ᒐᕙᒪᒃᑯᑦ ᓄᓇᕗᑦ 

ᐅᖃᐅᓯᖃᕐᖢᑎᒃ ᑲᔪᓯᒋᐊᕈᑎᒃᓴᓂᒃ. 

2.3 ᑲᑎᒪᓂᕐᒧᑦ ᓱᓇᒃᑯᑖᑦ 

ᑖᒃᑯᐊ ᓴᖅᑭᑕᐅᓯᒪᔪᑦ ᓱᓇᒃᑯᑖᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᐅᐸᒍᑎᔪᓄᑦ ᐃᓄᓕᒫᓂᒃ ᐃᓚᐅᑎᑦᑎᓂᕐᒧᑦ ᑲᑎᒪᓂᐅᔪᓂ: 

• ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕆᑕᐅᔭᒃᑯᑦ (PowerPoint) ᓴᖅᑭᔮᖅᑎᑦᑎᓂᖅ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ; 

• ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᑭᖑᓪᓕᖅᐹᖅᓯᐅᑎᒥᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᓂᒃᑳᓕᐅᕐᓂᖅ; 

• ᐊᖏᖃᑎᒌᒍᑎᖏᑦ ᐅᑯᐊ ᐃᓄᖏᑦ ᓄᓇᕘᑉ ᓄᓇᓕᙳᖅᑎᑕᐅᓯᒪᔪᑦ ᐊᒻᒪᓗ ᐊᙵᔪᖄᕐᔪᐊᑉ ᑯᐃᑉ ᐱᔪᓐᓇᕐᓂᖃᕐᓗᓂ ᑲᓇᑕᒥ 

(ᓄᓇᕗᑦ ᐊᖏᖃᑎᒋᒍᑎᖏᑦ);  

• ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ; ᐊᒻᒪᓗ 

• ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓯᕐᓂᕐᒧᑦ ᐊᑎᓕᐅᕐᕖᑦ ᐊᒻᒪᓗ ᐅᖃᐅᓯᒃᓴᓄᑦ ᑕᑕᑎᕆᐊᓖᑦ.   



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᐃᑦ ᐃᓚᐅᑎᑕᐅᓂᖏᑦ ᑲᑎᒪᓂᒃᑯᑦ ᓇᐃᓈᕐᓯᒪᔪᑦ ᐅᓂᑳᓕᐊᖅ 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑕᐅᕙᓂ ᕿᑭᖅᑖᓗᒃ ᐊᑯᑭᑦᑐᓪᓗ ᐃᑭᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ 4 | ᒪᒃᐱᖅᑐᒐᖅ 

2.4 ᑲᑐᒪᔾᔪᑎᒃᓴᑦ ᐊᒻᒪᓗ ᐃᓂᒋᔭᐅᓂᐊᖅᑐᑦ ᓄᓇᓕᓐᓂ ᑐᑭᓯᒋᐊᕈᑎᓕᕆᓂᕐᒥᑦ ᑲᑎᒪᓂᐅᔪᓄᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᖃᖃᑎᖃᓚᐅᖅᑐᑦ ᓄᓇᓕᖕᓂ ᑲᑐᔾᔨᖃᑎᒌᖑᔪᓂ ᐊᒻᒪᓗ 

ᐃᓱᒪᒃᓴᖅᓯᐅᕈᑎᖃᓚᐅᖅᑐᖅ ᑎᑭᓐᓂᐊᕐᓂᖏᓐᓄᑦ ᓈᒻᒪᓈᕋᓱᐊᕐᓂᕐᒧᑦ ᓄᓇᓕᓐᓂ ᐃᓚᐅᑎᑦᑎᓂᕐᒧᑦ ᑲᑎᒪᓂᐅᔪᓂ. ᐃᓄᒃᓂᒃ ᑲᑎᒪᑎᑦᑎᓂᖅ 

ᐸᕐᓇᒃᑕᐅᓚᐅᕐᑐᑦ ᐊᑕᐅᓯᕐᒥ ᐅᓐᓄᒃᑯᑦ (1) ᐊᑐᓂ ᓄᓇᓖᑦ ᐱᒋᐊᖃᑦᑕᕐᖢᑎᒃ 6:00 ᐅᓐᓄᒃᑯᑦ: 

 

ᓄᓇᓕᑦ ᐅᓪᓗᖓ ᓇᒦᒪᖔᑕ ᐅᐸᒍᑎᓯᒪᔪᑦ 

ᖃᐅᓱᐃᑦᑐᖅ ᓄᕕᐱᕆ 19, 2019 ᓄᓇᓕᐅᑉ ᐱᙳᐊᕐᕕᖓ 16 

ᐊᐅᓱᐃᑦᑐᖅ ᓄᕕᐱᕆ 20, 2019 ᓄᓇᓕᐅᑉ ᑲᑎᒡᕕᖓ 28 

ᐃᒃᐱᐊᕐᔪᒃ ᓄᕕᐱᕆ 21, 2019 ᓄᓇᓕᐅᑉ ᑲᑎᒡᕕᖓ 44 

ᒥᑦᑎᒪᑕᓕᒃ ᓄᕕᐱᕆ 22, 2019 ᐃᓕᓐᓂᐊᕐᕕᐊᓗᒃ ᐱᙳᐊᕐᕕᖓ 15 

ᐸᓐᓂᖅᑑᖅ ᓄᕕᐱᕆ 23, 2019 ᐃᓕᓐᓂᐊᕐᕕᐊᓗᒃ ᐱᙳᐊᕐᕕᖓ 16 

ᐃᖃᓗᐃᑦ ᓄᕕᐱᕆ 24, 2019 ᐅᓇᑕᖅᑐᒃᓴᕋᓛᑦ ᑲᑎᒡᕕᖓ 4 

ᑭᙵᐃᑦ ᓄᕕᐱᕆ 25, 2019 ᓄᓇᓕᐅᑉ ᑲᑎᒡᕕᖓ 0 

ᑲᖏᖅᑐᒑᐱᒃ ᓄᕕᐱᕆ 26, 2019 ᐃᓕᓐᓂᐊᕐᕕᐊᓗᒃ ᐱᙳᐊᕐᕕᖓ 8 

ᕿᑭᖅᑕᕐᔪᐊᖅ ᓄᕕᐱᕆ 27, 2019 ᓄᓇᓕᐅᑉ ᑲᑎᒡᕕᖓ 7 

ᑭᒻᒥᕈᑦ ᓄᕕᐱᕆ 28, 2019 ᐊᑲᕙᒃ ᐱᙳᐊᕐᕕᒃ 20 

2.5 ᓴᖅᑭᔮᖅᑎᑦᑎᓃᑦ 

ᐃᓄᓕᒫᓂᒃ ᑐᓴᐅᒪᑎᑦᑎᓂᖅ ᐱᒻᒪᕆᐅᕗᖅ ᐃᓄᓕᒫᓂᒃ ᐃᓚᐅᑎᑦᑎᓂᕐᒧᑦ ᑕᐃᒪᐃᒍᑕᐅᕙᒃᖢᓂᓗ ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦ 

ᓄᓇᓕᖕᓂ ᑐᑭᓯᒋᐊᕈᑎᖃᕐᓂᕐᒧᑦ ᑲᑎᒪᓂᖏᓐᓄᑦ. ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑦ ᑐᓴᐅᒪᑎᑦᑎᓚᐅᖅᑐᑦ ᓄᓇᓕᐅᔪᓂ 

ᑲᑎᒪᓂᐅᓛᖅᑐᓂ ᐊᔾᔨᒌᙱᑦᑐᓂ ᓴᖅᑭᔮᖅᑎᑦᑎᓂᒃᑯᑦ ᑎᑎᕋᖅᓯᒪᔪᓂ ᐱᕙᓪᓕᐊᔪᓕᕆᓃᑦ, ᓈᓚᐅᑎᒃᑯᑦ, ᐊᒻᒪᓗ ᓄᓇᕗᑦ ᐊᕙᑎᓕᕆᓂᕐᒥ 

ᑲᑎᒪᔨᖏᑕ ᕙᐃᔅᐳᒃᑯ ᒪᒃᐱᒐᖓ ᐊᒻᒪᓗ ᓄᓇᓕᐅᔪᑦ ᒪᒃᐱᒐᖏᓐᓂ ᓴᖅᑭᔮᖅᑎᑕᐅᓪᓗᑎ. ᐊᔾᔨᖏᑦ ᓴᖅᑭᔮᖅᑎᑦᑎᓃᑦ ᐊᑐᐃᓐᓇᐅᔪᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓄᓕᒫᓄᑦ ᐊᑎᓕᐅᖅᑕᐅᕕᖓᓂ. 

 

ᐱᕙᓪᓕᐊᔪᓕᕆᓃᑦ ᓇᓗᓇᐃᔭᖅᓯᒪᔪᑦ 

ᑎᑎᖅᑲᑦ ᑐᙵᓴᐃᓂᕐᒧᑦ ᑕᕙᓂ ᓄᕕᐱᕆ 14, 2019 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᐅᖃᐃᓚᐅᕐᑐᑦ ᑎᑎᕋᕐᓂᒃ 

ᒪᐃᕗᑦ ᐊᑐᓂ 10 ᓄᓇᓕᒃᓄᑦ. 

ᐱᕙᓪᓕᐊᔪᑦ ᑎᑎᕋᖅᓯᒪᔪᑦ 

 

ᐅᖃᓕᓛᒐᒃᑯᑦ ᐱᕙᓪᓕᐊᔪᑦ ᖃᓪᓗᓈᑎᑐᑦ, ᐃᓄᒃᑎᑐᑦ ᐊᒻᒪᓗ ᑕᕐᑕᕐᑐᑎᑐᑦ ᓴᕿᑕᐅᓚᐅᕐᒥᔪᑦ ᐊᒻᒪᓗ 

ᖃᕋᓴᐅᔭᒃᑯᑦ ᓄᓇᑦᓯᐊᑉ ᐱᕙᓪᓕᐊᔪᑦ ᓄᕕᐱᕆ 15-29, 2019.  

ᓈᓚᐅᑎᒃᑯᑦ 

 

ᐃᓄᓕᒫᓄᑦ ᑐᓴᒐᒃᓴᓕᐊᖑᔪᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᐊᑐᐃᓐᓇᐅᑎᑕᐅᓚᐅᖅᑐᑦ 

ᓈᓚᐅᑎᖃᕐᕕᓐᓄᑦ ᐊᑐᓂ ᖁᓕᓂ (10) ᓄᓇᓕᐅᔪᓂ ᑲᓇᑕᒥ ᓈᓚᐅᑎᓕᕆᔨᒃᑯᓪᓗ ᑯᐊᐳᕇᓴᓐ (ᓰᐲᓰ) 

ᐃᖃᓗᐃᑦ ᓈᓚᐅᑎᖓ ᑐᓴᒐᒃᓴᖅ ᐅᖃᓕᒫᖅᑕᐅᖁᔭᐅᓪᓗᓂ ᓈᓚᐅᑎᒃᑯᑦ ᒪᕐᕈᐃᖅᓱᕐᓗᑎ ᖃᐅᑕᒫᑦ, 

ᐅᓪᓗᖓ ᑎᑭᓐᓇᓱᓐᓂᖓᓂ ᐊᑐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᑎᑦᑎᓂᐊᖅᑎᓪᓗᒋᑦ. 

ᐊᑭᓐᓇᕐᒥᐅᑕᑦ 

 

ᑐᑭᓕᐅᖅᓯᒪᔪᖅ ᐊᑭᓐᓇᕐᒥᐅᑕᖅ ᓴᖅᑭᔮᖅᑎᑦᑎᓪᓗᓂ ᐅᓪᓗᖓᓂ, ᓇᒦᓛᕐᓂᖏᑦ ᐊᒻᒪᓗ 

ᖃᔅᓯᒧᐊᖅᑎᓪᓗᒍ ᓇᒃᓯᐅᔾᔭᐅᓚᐅᖅᑐᖅ ᓄᓇᓕᖕᓂᒥᐅᑕᕐᓄᑦ, ᓄᓇᓕᖕᓂ ᑲᑐᔾᔨᖃᑎᒌᖑᔪᓄᑦ, ᐊᒻᒪᓗ 

ᕼᐋᒪᓚᒃᑯᑦ ᐊᒡᓚᒡᕕᖓᓄᑦ ᓴᖅᑭᔮᖅᑎᑕᐅᖁᔭᐅᓪᓗᑎ ᐊᑐᓂ ᓄᓇᓕᐅᔪᓂ. 

ᖃᕆᓴᐅᔭᒃᑯᑦ 

 

ᑐᑭᓕᐅᖅᑕᐅᓯᒪᔪᖅ ᐊᑭᓐᓇᕐᒥᐅᑕᑦ ᖃᕆᓴᐅᔭᒃᑰᖅᑎᑕᐅᓚᐅᖅᑐᖅ ᓄᓇᓕᐅᑉ ᐱᕙᓪᓕᐊᔪᖏᑕ 

ᕙᐃᔅᐳᒃᑯᑦ ᒪᒃᐱᒐᖏᓐᓂ. 

 

  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᐃᑦ ᐃᓚᐅᑎᑕᐅᓂᖏᑦ ᑲᑎᒪᓂᒃᑯᑦ ᓇᐃᓈᕐᓯᒪᔪᑦ ᐅᓂᑳᓕᐊᖅ 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑕᐅᕙᓂ ᕿᑭᖅᑖᓗᒃ ᐊᑯᑭᑦᑐᓪᓗ ᐃᑭᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ 5 | ᒪᒃᐱᖅᑐᒐᖅ 

3 ᐅᖃᐅᓯᐅᔪᑦ ᐃᓄᖕᓂᑦ ᓄᓇᕗᒻᒥ ᐊᔭᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᖕᓂᒃ ᑲᑎᒪᑎᑦᑎᑲᑕᒃᑎᓪᓗᒋᑦ  

ᐱᔾᔪᑎᖃᓚᐅᕐᑐᑦ ᑭᖑᓪᓕᕐᐹᖓᓂ ᐃᓄᖕᓂᒃ ᐃᓚᐅᑎᑦᑎᓂᒃᑯᑦ ᑲᑎᒪᑎᑦᑎᓂᖅ ᕿᑭᕐᑖᓗᖕᒥ ᐅᖃᐅᓯᖃᕋᓱᒃᖢᑎᒃ ᖃᐅᔨᔭᐅᔪᓂᒃ 

ᐊᑐᓕᖁᔭᐅᔪᓂᒃᓗ ᑭᖑᓪᓕᕐᐹᖓᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᓂᑳᓕᐊᓂᒃ ᐊᒻᒪᓗ ᖃᓄᐃᓕᖓᒃᑲᓐᓂᕐᓂᐊᕐᓂᖓᓂᒃ 

ᑐᕌᒐᖃᕐᓗᑎᒃ ᐊᕙᑎᖓᓂᒃ ᕿᒥᕈᓂᖅ ᕿᑭᕐᑖᓘᑉ ᐊᑯᑭᑦᑐᓪᓗ ᐃᑭᖓᓂ ᓴᓐᓂᕈᑎᐅᑦ ᐃᑭᖓᓂ. ᐅᑯᐊ ᓇᐃᓈᕐᓯᒪᔪᑦ ᑎᑎᕋᕐᓯᒪᔪᑦ 

ᐅᖃᐅᓯᒃᑯᑦ ᐅᖃᐅᓯᐅᓚᐅᕐᑐᑦ ᑭᓱᓕᕆᓂᖏᑦ ᒪᓕᒃᓗᒋᑦ ᐊᒻᒪᓗ ᐊᒃᑐᐊᔪᑦ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐊᒻᒪᓗ ᑲᑎᒪᔩᑦ 

ᑭᖑᓪᓕᕐᐹᖓᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᓂᒃᑳᓕᐊᖓᓂ ᐊᒻᒪᓗ ᐊᑐᓕᖁᔭᐅᔪᑦ ᐅᖃᐅᓯᐅᓚᐅᕐᑐᑦ ᐃᓄᖕᓂᒃ 

ᐃᓚᐅᑎᑦᑎᓂᒃᑯᑦ ᑲᑎᒪᓂᕐᒥ ᐅᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖃᓇᐃᔭᕐᑎᖏᑦ ᐅᕙᓘᓐᓃᑦ ᑲᑎᒪᔨᐅᔪᑦ ᑐᕌᒐᖃᕐᓗᑎᒃ 

ᐊᕙᑎᖓᓂᒃ ᕿᒥᕈᓂᖅ ᑲᑎᒪᔭᕇᕌᖓᑕ.  

 

ᑭᖑᓪᓕᖅᐹᒥ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᓂᒃᑳᓕᐊᖅ ᐊᒻᒪᓗ ᐊᑐᓕᖁᔭᐅᔪᑦ 

ᐅᓄᕐᑐᑦ ᐃᓄᐃᑦ ᓄᓇᓕᖕᓂ ᖃᐅᔨᒪᓚᐅᕐᑐᑦ ᑭᖑᓪᓕᕐᐹᖓᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᓂᒃᑳᓕᐊᖓ ᐊᒻᒪᓗ 

ᖁᔭᓕᔪᑦ ᑲᑎᒪᔩᑦ ᐃᖃᓇᐃᔭᕐᑏᓪᓗ ᐊᒻᒪᓗ ᐱᓕᕆᐊᖑᓚᐅᕐᑐᑦ ᑐᕌᒐᖃᕐᓗᑎᒃ ᐊᕙᑎᖓᓂᒃ ᕿᒥᕈᓂᖅ ᐊᐅᓚᓂᖓᓂ. ᐅᓄᕐᑐᑦ 

ᐅᖃᐅᓯᐅᔪᑦ ᑎᑎᕋᕐᑕᐅᔪᓪᓗ ᓇᓗᓇᐃᕐᓯᓯᒪᓂᕋᐃᔪᑦ ᐃᓱᒫᓗᑕᐅᔪᓂᒃ ᐅᖃᐅᓯᐅᓯᒪᔪᓂᒃ ᐅᓂᒃᑳᓕᐊᒥ ᐊᒻᒪᓗ ᐃᓄᐃᑦ 

"ᑐᓴᕐᑕᐅᓚᐅᕐᓂᖏᓐᓂ". 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑲᑎᒪᔨᖏᑦ ᖁᔭᒋᔭᐅᓚᐅᕐᑐᑦ ᓄᓇᓕᖕᓄᐊᕐᓂᖏᓐᓄᑦ ᐊᒻᒪᓗ ᐅᓂᒃᑳᕆᐊᕐᑐᕐᓂᖏᓐᓄᑦ 

ᖃᐅᔨᓴᕐᑕᐅᔪᒥᒃ ᓄᓇᓕᖕᓄᑦ. 

ᐃᑲᔪᕐᑐᐃᖃᑦᑕᓚᐅᕐᑐᑦ ᓄᖃᖓᑎᑕᐅᓂᖓ ᐅᕐᓱᐊᓗᒃᓯᐅᕐᓂᖅ ᕿᑭᕐᑖᓘᑉ ᐊᑯᑭᑦᑐᓪᓗ ᐃᑭᖓᓂ ᓴᓐᓂᕈᑎᐅᑦ ᐃᑭᖓᓂ ᐊᒻᒪᓗ 

ᖃᐅᔨᓴᕐᑕᐅᒃᑲᓐᓂᕆᐊᖃᕐᓂᖓᓂᒃ ᓱᓕ, ᑎᑎᕋᕐᑕᐅᓗᓂᓗ, ᐊᒻᒪᓗ ᐱᕙᒌᔭᕐᓯᒪᔭᕆᐊᖃᕐᓂᖅ ᐅᖃᐅᓯᐅᖃᑦᑕᓚᐅᕐᑐᖅ ᓄᓇᓕᖕᓂ ᐊᑐᓂ. 

ᐱᑕᖃᖁᔨᖃᑦᑕᓚᐅᖏᑦᑐᑦ ᐅᕐᓱᐊᓗᒃᓯᐅᕐᑐᓂᒃ, ᐱᕙᒋᔭᕐᓯᒪᒐᓗᐊᕈᑎᒃ, ᐅᖃᐅᓯᐅᖃᑦᑕᓚᐅᕐᒥᔪᖅ ᓄᓇᓕᖕᓄᐊᑲᑕᒃᑎᓪᓗᒋᑦ. 

ᐊᐱᖁᑕᐅᓚᐅᕐᒥᔪᖅ ᖃᓄᐃᓕᖓᓂᐊᓕᕐᒪᖔᑦ ᑭᖑᓪᓕᕐᐸᒥ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᓂᑳᓕᐊᖏᑦ 

ᐱᔭᕆᕐᓯᒪᓕᕐᑎᓪᓗᒋᑦ ᑐᓂᔭᐅᓯᒪᓕᕐᑎᓪᓗᒋᑦ. 

ᐊᐅᓚᓂᖓ ᐊᒻᒪ ᐋᕿᒃᓱᐃᓂᖅ 

ᓄᓇᓖᑦ ᐅᖃᓚᐅᕐᒥᔪᑦ ᑐᓴᐅᒪᑎᑕᐅᖃᑦᑕᕆᐊᖃᕐᓂᖏᓐᓂᒃ ᐃᓄᐃᑦ ᐃᑲᔪᕐᑐᐃᖕᒪᖔᑕ ᐃᑲᔪᕐᑐᐃᖏᒻᒪᖓᑕᓘᓐᓃᑦ ᐅᕐᓱᐊᓗᒃᓯᐅᕐᓂᕐᒥᒃ 

ᐸᕐᓇᐅᑎᖃᕆᐊᖃᕐᓂᖓᓂᒃᓗ ᐊᖏᕈᑕᐅᓚᐅᕐᑎᓪᓗᒍ. 

ᐅᓄᕐᑐᑦ ᐃᓄᐃᑦ ᓄᓇᓕᖕᓂ ᐅᖃᐅᓯᖃᖃᑦᑕᓚᐅᕐᑐᑦ ᖃᐅᔨᒋᐊᕐᕕᐅᓗᐊᓕᕐᓂᖏᓐᓂᒃ ᑕᓱᒥᖓᑦᑕᐃᓐᓇᖅ ᐊᐱᖁᑎᖃᖃᑦᑕᕐᖢᑎᒃ 

ᖃᐅᔨᓴᕐᑎᐅᔪᓂᑦ ᐊᒻᒪᓗ ᐋᕿᓱᐃᔨᐅᔪᓂᒃ. ᐊᐅᓚᓂᖓ ᐱᔭᕆᐊᑭᓐᓂᕐᓴᐅᖁᔭᐅᓪᓗᓂ, ᐊᒻᒪᓗ ᑐᓴᒐᒃᓴᐅᔪᑦ ᐊᑐᓂ 

ᑐᓴᐅᒪᑎᑕᐅᖃᑦᑕᕐᓗᑎᒃ ᐊᐅᓚᓂᖏᓐᓂ ᖃᐅᔨᓴᕐᓂᐅᔪᓂᓗ. 

ᓄᓇᓕᖕᓂ ᐃᓄᐃᑦ ᖁᕕᐊᓱᓚᐅᕐᑐᑦ ᐊᔾᔨᒌᖏᑦᑐᑦ ᑎᒥᐅᔪᓂᑦ ᐃᓚᐅᓂᖏᓐᓂᒃ ᐊᒻᒪᓗ ᒐᕙᒪᒃᑯᓐᓂᖔᕐᑐᓂᒃ ᐃᖃᓇᐃᔭᖃᑎᒌᒃᑐᑦ ᐊᒻᒪᓗ 

ᓄᓇᓕᖕᓄᐊᑲᑕᒃᑐᑦ. ᐊᐱᖁᑕᐅᖃᑦᑕᓚᐅᕐᑐᖅ ᐊᓯᖏᑦ ᑲᓇᑕᐅᑦ ᒐᕙᒪᖏᑦ ᐃᖃᓇᐃᔭᕐᕕᖏᑦ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥ ᐊᒻᒪᓗ ᑕᕆᐅᕐᒥ ᐊᐅᓚᑕᐅᓂᖓᓂᒃ, ᐱᓗᐊᕐᑐᒥᒃ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ, ᐅᖃᐅᓯᐅᓚᐅᕐᒥᔪᑦ. 

ᐊᐱᖁᑕᐅᖃᑦᑕᓚᐅᕐᑐᖅ ᐊᑑᑎᖃᕐᓂᖓ ᐱᕙᓪᓕᐊᑎᑕᐅᓂᖓᓄᑦ ᐊᒻᒪᓗ ᒐᕙᒪᒃᑯᑦ ᓄᓇᕗᑦ ᐊᖏᕐᓯᒪᒐᔭᕐᒪᖔᑕ ᐅᕐᓱᐊᓕᒃᓯᐅᕐᓂᕐᒥᒃ 

ᑕᕆᐅᖓᓂ ᕿᑭᕐᑖᓘᑉ ᐊᑯᑭᑦᑐᓪᓗ ᐃᑭᖓᓂ ᓴᓐᓂᕈᑎᐅᑦ ᐃᑭᖓᓂ ᑲᑎᒪᔨᓂᑦ ᐊᑐᓕᖁᔭᖏᓐᓂᒃ ᐊᒻᒪᓗ ᒐᕙᒪᒃᑯᑦ ᑲᓇᑕᒥ 

ᓄᖃᖓᑎᑦᑎᒐᓗᐊᕐᑎᓪᓗᒋᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ  

ᐱᓪᓚᕆᐅᓂᖓ ᑲᔪᓯᔭᕆᐊᖃᕐᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᖅ ᐱᖃᓯᐅᑎᓗᒋᓪᓗ ᐃᓐᓇᐃᑦ ᖃᐅᔨᓴᕐᓂᕐᒥ 

ᐅᖃᐅᓯᐅᓚᐅᕆᓪᓗᓂ. ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒋᔭᐅᓚᐅᕐᑐᑦ ᐱᓕᕆᓯᒪᓂᖏᓐᓂᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥ, ᐱᓗᐊᕐᑐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐃᑲᔪᕐᑐᐃᓚᐅᕐᑐᑦ ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐸᕐᓇᐅᑎᖓ ᐃᓐᓇᐃᑦ 

ᐊᒻᒪᓗ ᒪᒃᑯᒃᑐᑦ ᑲᑎᒪᔨᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓴᐅᒪᑎᑕᐅᓗᑎᒃ. 

ᐅᖃᐅᓯᐅᓪᓗᓂ ᐃᓄᐃᑦᖅ ᖃᐅᔨᒪᔭᑐᖃᖏᑦ ᐊᒻᒪᓗ ᒪᓕᒐᐅᔪᑦ ᐱᖃᓯᐅᔾᔭᐅᔭᕆᐊᖃᕐᓂᖏᓐᓂᒃ ᐋᕿᒃᓱᐃᓂᐊᕐᑎᓪᓗᒋᑦ ᓄᓇᓕᖕᓂ. 

ᐊᕙᑎᖓᓄᑦ ᐊᒻᒪᓗ ᐃᒃᐱᖕᓇᐅᑎᒐᔭᕐᑐᑦ ᐅᕐᓱᐊᓗᒃᓴᕐᓯᐅᕐᓂᖅ ᒑᓯᒥᒃᓗ 

ᖃᐅᔨᒪᔭᐅᔪᑦ ᐅᖃᐅᓯᐅᖃᑦᑕᕐᓂᖏᑦ ᐊᕐᕖᑦ ᐃᓕᖁᓯᖏᓐᓂᒃ ᐊᒻᒪᓗ ᐃᒃᐱᖕᓇᐅᑎᒐᔭᕐᓂᖏᑦ, ᓲᕐᓗ ᐅᒥᐊᕐᔪᐊᓄᑦ ᐃᒃᐱᖕᓇᐅᑎᔪᑦ, 

ᓂᐱᓄᓪᓗ. ᐃᓱᒫᓗᑕᐅᔪᑦ ᐱᐅᖏᑦᑐᒃᑯᑦ ᐃᒃᐱᖕᓇᐅᑎᒐᔭᕐᓂᖓᓂᒃ, ᐊᒻᒪᓗ ᑕᑯᔭᐅᖃᑦᑕᕐᓯᒪᔪᑦ ᑭᖑᓂᑦᑎᓐᓂ ᐃᒃᐱᖕᓇᐅᑎᓯᒪᔪᑦ, 

ᓂᐱᖏᓐᓄᑦ ᐅᕐᓱᐊᓗᒃᓴᕐᓯᐅᕐᑐᓄᑦ ᒑᓯᓄᓪᓗ, ᐱᓗᐊᕐᑐᒥᒃ ᓯᒐᕐᑕᕐᑐᒥᒃ ᖃᐅᔨᓴᕈᑎᖃᕐᑐᑦ, ᑕᕆᐅᕐᒥᐅᕗᑦ ᐃᓱᒫᓗᑕᐅᓚᐅᕐᑐᖅ. 

ᐃᖏᕋᓂᖏᑦ ᐊᓯᓪᓕᕐᓯᒪᓕᕐᓂᖏᑦ ᓇᐅᒃᑰᖃᑕᕐᓂᖏᑦ ᐅᒪᔪᐃᑦ ᐃᓚᖏᓐᓂ ᓄᓇᓕᒃᓂ ᓇᓗᓇᐃᕐᑕᐅᓚᐅᕐᑐᑦ. 

ᐊᒃᑐᐊᓂᕆᔭᖏᓪᓗ ᐊᕙᑎᖓᓃᑦᑐᑦ ᐊᒻᒪᓗ ᐱᓪᒪᕆᐅᓂᖓᓂᒃ ᓂᕿᓪᓚᑦᑖᓂᒃ ᓂᕿᖃᕐᓂᖏᓐᓄᑦ ᐃᓄᐃᑦ ᐊᓐᓇᐅᒪᔾᔪᑎᒋᓪᓗᒋᓪᓗ 

ᐅᖃᐅᓯᐅᓚᐅᕐᑐᖅ. ᐅᓗᕆᐊᓇᕋᔭᕐᓂᖓᓂᒃ ᑕᕆᐅᕐᒥᐅᓄᑦ ᐊᕙᑎᖓᓄᑦ ᐃᓄᖕᓄᓪᓗ ᑕᕆᐅᕐᒥ ᐅᕐᓱᐊᓗᒃᓯᐅᕐᑐᖃᕈᓂ ᒑᓯᒥᒃᓗ, 

ᐱᓗᐊᕐᑐᒥ ᑯᕕᔪᖃᕐᓂᕈᓂ ᐃᒃᐱᖕᓇᐅᑎᒐᔭᕐᓂᖓᓂᒃ ᐃᓄᐃᑦ ᐅᖃᕐᑐᑦ. ᐊᓯᓪᓕᕐᓂᖏᑦ ᑕᕆᐅᕐᒥ ᐅᒪᔪᑦ ᐊᒻᒪᓗ ᐃᒃᐱᖕᓇᐅᑎᔪᑦ 

ᑕᑯᔭᐅᖃᑦᑕᕐᓯᒪᔪᑦ ᐅᕐᓱᐊᓗᒃᓯᐅᕐᑐᖃᖏᒃᑲᓗᐊᕐᑎᓪᓗᒍ ᐃᒃᐱᒃᓇᐅᑎᖃᑦᑕᕐᑐᑦ ᐃᓄᖕᓄᒃ ᐅᖃᐅᓯᐅᔪᑦ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᐃᓄᐃᑦ ᐃᓚᐅᑎᑕᐅᓂᖏᑦ ᑲᑎᒪᓂᒃᑯᑦ ᓇᐃᓈᕐᓯᒪᔪᑦ ᐅᓂᑳᓕᐊᖅ 

ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᑕ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑕᐅᕙᓂ ᕿᑭᖅᑖᓗᒃ ᐊᑯᑭᑦᑐᓪᓗ ᐃᑭᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ 6 | ᒪᒃᐱᖅᑐᒐᖅ 

ᐅᓄᕐᑐᑦ ᐅᖃᐅᓯᐅᓚᐅᕐᑐᑦ ᐅᓗᕆᐊᓇᕐᓂᖓᓂᒃ ᐊᒻᒪᓗ ᐊᓯᓪᓕᕐᐸᓪᓕᐊᓂᖓᓂᒃ ᐊᕙᑎᕗᑦ ᐊᒻᒪᓗ ᐱᕈᓗᒃᑐᖃᑐᐃᓐᓇᕆᐊᖃᕐᓂᖓᓂᒃ 

ᐱᖃᓗᔭᒃᓄᑦ ᒪᓕᖕᒧᓪᓗ. 

ᐊᐱᖁᑕᐅᓚᐅᕐᑐᖅ ᐊᒻᒪᓗ ᐃᓱᒫᓗᑕᐅᓪᓗᓂ ᒫᓐᓇ ᑯᕕᔪᖃᕈᓂ ᓴᓗᒻᒪᕐᓴᐅᑎᓂᒃ, ᐱᑕᖃᖏᓗᐊᕐᓂᖓᓂᒃ, ᐊᒻᒪᓗ 

ᐊᑭᓕᕐᑕᐅᔾᔪᑕᐅᒐᔭᕐᑐᑦ ᐊᒻᒪᓗ ᑭᓇᒃᑯᑦ ᐱᕚᓪᓕᕋᔭᕐᒪᖓᑕ ᐊᑭᓕᕐᑕᐅᓂᒃᑯᑦ ᐃᒃᐱᒃᓂᕐᑎᑕᐅᔪᓄᑦ. ᐅᖃᐅᓯᐅᖃᑦᑕᓚᐅᕐᑐᖅ 

ᐱᓕᕆᐊᖑᒃᑲᓐᓂᕆᐊᖃᕐᓂᖓᓂᒃ ᑕᒪᓐᓇ ᐊᒻᒪᓗ ᐱᕙᒋᔭᕐᓯᒪᖏᓗᐊᕐᓂᕐᒧᑦ ᐅᕐᓱᐊᓗᓕᕆᓂᕐᒧᑦ ᒑᓯᒧᓪᓗ ᐱᕙᓪᓕᐊᓂᖓᓄᑦ. 

ᐅᓄᕐᑐᑦ ᓄᓇᓖᑦ ᐃᓄᖏᑦ ᐅᖃᕐᑐᑦ ᐃᑲᔪᕐᑐᐃᖏᓐᓂᕋᕐᖢᑎᒃ ᐅᕐᓱᐊᓱᒃᓴᕐᓯᐅᕐᑐᓂᒃ ᒑᓯᒥᒃᓗ, ᐱᓗᐊᕐᑐᒥᒃ ᐃᓱᒪᒋᓪᓗᒍ ᒫᓐᓇ 

ᓯᑯᖃᕐᓂᖓᓄᑦ ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ ᐃᒃᐱᖕᓇᐅᑎᖃᕐᓂᖓᓂᒃ ᑕᕆᐅᕐᒥᐅᑕᓄᑦ ᐅᒪᔪᓄᑦ ᐊᕙᑎᖓᓄᓪᓗ. 

ᐊᐱᖁᑕᐅᓚᐅᕐᑐᖅ ᑕᕆᐅᕐᒥ ᐅᕐᓱᐊᓗᒃᓴᕐᓯᐅᕐᓂᖅ ᒑᓯᒥᒃᓗ ᐅᓛᓴᒃᑯᓐᓂ ᐊᒻᒪᓗ ᐊᑯᑭᑦᑐᓂ. 

ᐊᐱᖁᑕᐅᓚᐅᕐᑐᖅ ᐱᕚᓪᓕᐅᑕᐅᒐᔭᕐᑐᑦ ᓄᓇᕘᒥ ᓄᓇᕘᒥᐅᓄᓪᓗ ᐅᕐᓱᐊᓗᒃᓯᐅᕐᑐᖃᕈᓂ ᒑᓯᒥᒃᓗ ᕿᑭᕐᑖᓘᑉ ᐊᑯᑭᑦᑐᓪᓗ ᐃᑭᖓᓂ 

ᓴᓐᓂᕈᑎᐅᑦ ᐃᑭᖓᓂ ᐅᖃᐅᓯᐅᖃᑦᑕᓚᐅᕐᑐᖅ ᐃᖃᓇᐃᔭᕐᑐᖃᕋᔭᖏᓐᓂᖓᓂᒃ ᐃᓄᖕᓂᒃ ᐅᕐᓱᐊᓗᒃᓴᕐᓯᐅᕐᑐᓄᑦ ᒑᓯᒥᒃᓗ.  

ᐃᓱᒪᒋᔭᐅᔭᕆᐊᖃᕐᓂᖓᓂᒃ ᐊᓯᐊᒍᑦ ᐱᕙᓪᓕᐊᑎᑕᐅᑎᓪᓗᒍ, ᓲᕐᓗ ᐃᑎᔪᒥ ᐃᖃᓗᒐᓱᒃᓂᖅ, ᐅᖃᐅᓯᐅᓪᓗᓂ. 

4 ᓇᐃᓪᓕᒋᐊᖅᓯᒪᔪᖅ ᐊᒻᒪᓗ ᐃᓱᖓ 

ᑭᖑᓪᓕᕐᐹᖓᓂ ᐃᓄᐃᑦ ᐃᓚᐅᑎᑕᐅᓂᖏᑦ ᑲᑎᒪᑎᑕᐅᓪᓗᑎᒃ, ᓄᓇᓕᖕᓂ ᐃᓄᐃᑦ ᐅᖃᐅᓯᒃᓴᖃᖃᑦᑕᓚᐅᕐᑐᑦ, ᖃᐅᔨᒪᔭᕐᒥᓂᒃ 

ᐅᖃᖃᑦᑕᓚᐅᕐᑐᑦ, ᐊᒻᒪᓗ ᐊᐱᕆᑦᑕᓚᐅᕐᑐᑦ ᐊᔾᔨᒌᖏᑦᑐᓂᒃ ᐱᔾᔪᑎᒋᓪᓗᒍ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᕿᑭᕐᑖᓘᑉ 

ᐊᑯᑭᑦᑐᓪᓗ ᐃᑭᖓᓂ ᓴᓐᓂᕈᑎᐅᑦ ᐃᑭᖓᓂ. ᐅᖃᐅᓯᐅᔪᑦ ᐅᑯᓂᖓ ᐱᔾᔪᑎᖃᕐᓂᕐᓴᐅᓚᐅᕐᑐᑦ: 

▪ ᑭᖑᓪᓕᕐᐹᖓᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᓂᑳᓕᐊᖓ ᐊᒻᒪᓗ ᑲᑎᒪᔩᑦ ᐊᑐᓕᖁᔭᖏᑦ; 

▪ ᐊᐅᓚᓂᕆᔭᖓ ᐊᒻᒪᓗ ᐋᕿᒃᑕᐅᓂᖓ; 

▪ ᐊᑐᕐᑕᐅᓂᖓ ᐊᒻᒪᓗ ᐱᓪᓚᕆᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ;  

▪ ᐱᕈᓗᒃᑐᖃᑐᐃᓐᓇᕆᐊᖃᕐᓂᖓ ᐊᒻᒪᓗ ᐱᐅᔪᓐᓂᕋᔭᕐᓂᖓ ᐊᒻᒪᓗ ᐊᑭᓕᕐᑕᐅᓂᖅ; ᐊᒻᒪᓗ 

▪ ᒫᓐᓇ ᐊᕙᑎᓕᕆᓂᒃᑯᑦ ᖃᓄᐃᓕᖓᓂᖓ ᐊᒻᒪᓗ ᐃᒃᐱᖕᓇᐅᑎᒐᔭᕐᓂᖓ ᐅᕐᓱᐊᓗᒃᓴᕐᓯᐅᕐᓂᖅ ᒑᓯᒥᒃᓗ. 

 

ᖁᔭᒋᔭᐅᓚᐅᕐᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᐅᓚᓂᖓᓂᒃ ᐋᕿᒃᑕᖏᓐᓂᒃᓗ ᐊᑐᓕᖁᔭᖏᓐᓂᒃᓗ ᐅᖃᐅᓯᐅᖃᑦᑕᓚᐅᕐᑐᑦ 

ᓄᓇᓕᖕᓄᐊᑲᑕᒃᑎᓪᓗᒋᑦ. ᓄᓇᓕᖕᓂ ᐃᓄᖏᑦ ᐅᖃᖃᑦᑕᓚᐅᕐᒥᔪᑦ ᐊᓯᖏᑦ ᑎᒥᐅᔪᑦ ᑕᑯᔭᐅᔪᒪᓪᓗᑎᒃ ᐊᒻᒪᓗ ᒐᕙᒪᐅᔪᑦ 

ᐃᖃᓇᐃᔭᖃᑎᒌᒃᓗᑎᒃ ᓄᓇᓕᒃᓄᐊᖃᑦᑕᕐᓗᑎᒃ ᐅᓂᒃᑲᐅᓯᐅᖃᑦᑕᕐᓗᑎᒃᓗ ᑐᑭᓯᔭᐅᔪᑦ ᐅᖃᐅᓯᐅᔪᓪᓗ ᖃᐅᔨᓴᕐᓂᕐᒥ. 

 

ᐅᖃᐅᓯᐅᔪᑦ ᑲᑎᒪᑎᓪᓗᒋᑦ ᐱᖃᓯᐅᔾᔭᐅᔪᑦ ᐅᓂᒃᑲᓕᐊᒥ ᓴᕿᑕᐅᓛᕐᒪᑕ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᔪᑦ 

ᓇᓗᓇᐃᕐᑕᐅᓂᖏᑦ ᐃᓱᒫᓗᑕᐅᔪᑦ ᐃᑲᔫᑕᐅᖁᓪᓗᒋᑦ ᐊᓯᖏᑦ ᑎᒥᐅᔪᑦ ᐱᓕᕆᐊᒃᓴᖏᓐᓄᑦ ᑲᔪᓯᓇᓱᒃᓗᓂ. ᑖᓐᓇ ᐅᓂᒃᑲᓕᐊᖑᔪᖅ 

ᐃᓄᒃᑎᑑᖓᓕᕐᓂᐊᕐᑐᖅ ᑕᕐᑕᕐᑐᑎᑐᓪᓗ ᐊᒻᒪᓗ ᖃᕋᓴᐅᔭᒃᑯᑦ ᑕᑯᔭᐅᔪᓐᓇᕐᑐᖅ ᓴᕿᔮᕐᑎᑕᐅᓂᐊᕐᑐᖅ ᐃᑭᐊᕐᕿᕕᖓᒍᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕋᓴᐅᔭᒃᑯᑦ ᐃᓄᑐᐃᓐᓇᕐᓄᑦ ᑕᑯᔭᐅᔪᓐᓇᕐᑐᑦ. ᑕᕿᓂ ᐊᒡᒋᕐᑐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐋᕿᒃᓯᓂᐊᕐᑐᑦ ᖃᕋᓴᐅᔭᒃᑯᑦ ᑕᑯᔭᐅᔪᓐᓴᕐᑐᓂᒃ ᐃᓄᑐᐃᓐᓇᕐᓄᑦ ᐱᔾᔪᑎᒋᓪᓗᒍ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐊᒻᒪᓗ 

ᑲᑎᒪᔩᑦ ᐊᑐᓕᖁᔭᖏᓐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓂᕆᐅᒃᑐᑦ ᖃᐅᔨᒋᐊᒃᑲᓐᓂᕐᓂᐊᕐᓗᑎᒃ ᑎᒥᐅᔪᓂᑦ ᖃᓄᐃᓕᖓᓕᕐᒪᖓᑕ 

ᐊᐅᓚᔭᒋᐊᕈᑕᐅᔪᑦ ᐅᖃᐅᓯᐅᔪᑦ ᐊᑐᓕᖁᔭᐅᔪᓪᓗ ᑲᑎᒪᔨᓂᑦ.  

 


